
浣溪沙

作者：李璟

浣溪沙 (風壓輕雲貼水飛)

風壓輕雲貼水飛，

乍晴池館燕爭泥，

沈郎多病不勝衣。

沙上未聞鴻雁信，

竹間時聽鷓鴣啼，

此情惟有落花知。

攤破浣溪沙 (菡萏香銷翠葉殘)

菡萏香銷翠葉殘，

西風愁起綠波間。

還與韶光共憔悴，

不堪看。

浣溪沙 (李璟)

細雨夢迴雞塞遠，

小樓吹徹玉笙寒。

多少淚珠何限恨，

倚欄干。

攤破浣溪沙 (手捲眞珠上玉鉤)

手捲眞珠上玉鉤，

依前春恨鎖重樓。

風裏落花誰是主，

思悠悠。

靑鳥不傳雲外信，

丁香空結雨中愁。

回首綠波三楚謩，

接天流。

